
National Gold Corporation Bill bai introdusim sampela provisen we bai gat bikpela impek long operesen 
na risponsibiliiti bilong Bank of Papua New Guinea (BPNG).  Ol dispela senis bai afektim ol core function 
bilong BPNG olsem prais stabiliti, promotim macroeconomic growth, givimaut nesenel karensi, na 
strongim ikonomik divelopmen bilong Papua Niugini.

Impek bilong dispela Bill long wok bilong BPNG em hia:

BPNG bai no inap moa givim benking laisens long wanpela man o institusen sapos i bam wantaim 
laisens bilong National Gold Bank (Section 106).

     BPNG bai i no inap sekap long National Gold Corporation, wantaim National Bank aninit long 
     Banks and Financial Institutions Act. Dispela senis bai givim pawa long dispela foren National 
     Gold Bank long kontrolim lo bilong ol benk long PNG. (Section 128)

     Wok bilong BPNG long putimaut ol gol koin olsem ligel tenda bilong PNG bai stop, na National 
     Gold Bank bai tekova long dispela wok bilong BPNG. (Section 72, subsection B; Section 245 B; 
     Section 255; Section 334; and Section 927)

 
Bai National Gold Corporation Bill i 
afektim Central Bank olsem wanem?

Dispela Bill bai kisim ples bilong BPNG long dil wantaim ol international reserve, na baim gold coin 
o gold bullion. (Section 72, Sub-sections A and B, Section 201, Sub-section 1-A)

Dispela Bill bai kisim ples bilong BPNG long sekap long baim na salim gold na ol wok bilong 
kontrolim, ekspotim, baim na salim gold. (Section 30, Section 47 sub-section C, Section 72, and 
Section 113). 

Dispela Bill bai daunim wok bilong Gavana bilong BPNG na givim pawa long Director-State Equity 
(i.e. gavman minista) long givim oda long Gavana bilong BPNG long printim mani (pepa mani o 
mintim ol koin) (Section 326).

